
登樂遊園望

作者：白居易　唐

本作品收錄於《全唐詩/卷424》和《白氏長慶集/卷001》

獨上樂遊園，四望天日曛。

東北何靄靄，宮闕入煙雲。

愛此高處立，忽如遺垢氛。

耳目暫清曠，懷抱鬱不伸。

下視十二街，綠樹間紅塵。

車馬徒滿眼，不見心所親。

孔生死洛陽，元九謫荊門。

可憐南北路，高蓋者何人。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

